
Shri Sthanustavah

శ్రీస్థాణుస్తవః 

అథవా త్రిమూర్తిస్తుతిః  ౨
(శుచీన్ద్రే )
అమ్భోరుహస్థాయ  చతుర్ముఖాయ హంసాధిరూఢాయ హకారధామ్నే ।
హంసాదిదేవాయ హరీశ్వరాయ అకారరూపాయ నమో విధాత్రే ॥ ౧॥
జాగ్రత్స్వరూపాయ  జగజ్జనిత్రే  జటాధరోద్భూతిలలాటధామ్నే ।
జానాతి కస్త్వన్మహిమానముక్తం జాకారరూపాయ నమో విధాత్రే ॥౨॥
యవాన్న నైవేద్యమహాప్రియాయ  యజ్ఞప్రభోక్త్రే   యజమానధామ్నే ।
యానాదిరూపామలవాగధీశ యకారరూపాయ నామే విధాత్రే ॥ ౩॥
జ్ఞానాత్పరజ్ఞేయపరాత్పరాయ   నాథాయ నాభీజలజోద్భవాయ ।
జ్ఞానామృతాయామ్బుజధామధాత్రే  నకారరూపాయ నమో విధాత్రే ॥ ౪॥
మాయాజగత్సృష్టికుతూహలాయ మాన్యాయమార్తణ్డకలాధరాయ  ।
మనోమయాయ ప్రథమాయ  కర్త్రే మకారరూపాయ నమో విధాత్రే ॥ ౫॥
(అజాయ నమ ఇతి బ్రహ్మమన్త్రగర్భాః   పఞ్చశ్లోకాః  ।)
దివ్యాయ పద్మాసనమాధవేశరూపాయ దేవైరనిశం  స్తుతాయ ।
దయార్ద్రచిత్తాయ  దిగన్తగాయ నమో విరిఞ్చాయ జగజ్జనిత్రే  ॥౬॥
సూత్రాత్మనే  సోమకలాభిపూర్ణదేవాయ  సర్వాధ్వరసత్ఫలాయ ।
ప్రకుర్వతే  పాలనమేవ నిత్యం ఓఙ్కారరూపాయ నమః పరస్మై  ॥ ౭॥
నన్దాత్మజాయావనతత్పరాయ  నాకాదిలోకే నమతాం జనానామ్ ।
నాగారివాహాయ ఫలప్రదాయ  నకారరూపాయ నమః పరస్మై  ॥౮॥
మురాన్తకాయామరుమోహనాయమోక్షప్రదాయాత్మవిదాం  జనానామ్ ।
మోహప్రదాయాఖిలగోపికానాం  మోకారూపాయ నమః పరస్మై  ॥౯॥
నారాయణాయాఖిలనాయకాయ నగన్ధరాయామ్బుజలోచనాయ  ।
నాగాఙ్కతల్పాయ నవామ్బుదాయ నాకారరూపాయ నమః పరస్మై  ॥ ౧౦॥

రామాయ రాజీవవిలోచనాయ రాధాభుజఙ్గాయ  రతీశపిత్రే ।
రాత్రిఞ్చరాధీశ్వరమర్దనాయ   రాకారరూపాయ నమః పరస్మై  ॥ ౧౧॥
యమాదియోగాఙ్గజనప్రియాయ  యజ్ఞస్వరూపాయ యతీశ్వరాయ ।
యదూత్తమానామధినాయకాయయకారరూపాయ నమః పరస్మై  ॥ ౧౨॥
నన్దాయ  నన్దవ్రజనాయకాయ   నాభీపుటోద్భూతవిధీడితాయ ।
నాదాన్తరూపాయ నృసింహధామ్నే ణాకారరూపాయ నమః పరస్మై  ॥ ౧౩॥
యజ్ఞాయ  యజ్ఞావనతత్పరాయ  యజ్ఞైః  సమారాధితపాదుకాయ ।
యథార్థధామ్నే  యజుషామ్ప్రియాయయకార రూపాయ నమః పరస్మై  ॥ ౧౪॥
(ఓం నమో నారాయణాయేతి విష్ణుమన్త్రగర్భాః   ౭-౧౪ శ్లోకాః )
త్రిమూర్తయే  రాజమహీరుహాయ త్రిధామరూపాయ  సుధామయాయ ।
తృణాద్యజాన్తం పరిపూర్ణధామ్నే  తీర్థస్వరూపాయ  నమః పరస్మై  ॥ ౧౫॥
నాదాన్తరూపాయ నభఃస్థితాయ  జ్ఞానామృతాయాగమవల్లభాయ   ।
నాగేన్ద్రభూషాయ  నగేన్ద్రనిత్యనకారరూపాయ  నమః పరస్మై  ॥ ౧౬॥
మాయా తమోధ్వంసనభాస్కరాయమారాన్తకాయామరవన్దితాయ  ।
మత్తేభచర్మామ్బరవేష్టితాయ  నమో మకారాయ నమః శివాయ ॥ ౧౭॥
శిలాదసూనోర్హృది  భావితాయ శ్రీశార్ఙ్గిబాణాయ   పురాన్తకాయ ।
శీతాంశుకోటీరవిరాజితాయ నమః శికారాయ నమః శివాయ ॥ ౧౮॥
వామాయ సద్ధామకలేవరాయ  వరప్రదాయాత్మవిదాం  విశేషాత్ ।
వటుస్వరూపాయ వటాలయాయ నమో వకారాయ నమః శివాయ ॥ ౧౯॥
యజ్ఞాయ  యజ్ఞేశసఖాయ  యజ్ఞైరిజ్యాయ  పూర్ణాయ  యమాన్తకాయ ।
యజ్ఞప్రహర్త్రేఽఖిలయజ్ఞభోక్త్రే     నమో యకారాయ నమః శివాయ ॥౨౦॥
(నమః శివాయేతి పఞ్చాక్షరశివమన్త్రగర్భాః  ౧౬-౨౦ శ్లోకాః  ।)
నమోఽస్తు వాగీశహరీశ్వరాయ నగేన్ద్రచాపాయ  నదీధరాయ ।
నామ్నా శుచీన్ద్రేశ  ఇతి స్తుతాయ జ్ఞానాటవీశాయ  నమః శివాయ ॥౨౧॥
ఏవమాత్మవిదాం శ్రేష్ఠః   స్తుత్వాఽఽనన్దపరోఽభవత్  ।
సర్వజ్ఞః  శఙ్కరాచార్యః స్థాణుక్షేత్రే  మహాస్థలే  ॥౨౨॥
ఇతి శ్రీస్థాణుస్తవః   త్రిమూర్తిస్తుతిశ్చ  సమ్పూర్ణః  ।

